
Abdullayeva Madina Kamilovna
I.f.n., Toshkent davlat iqtisodiyot universiteti Fundamental iqtisodiyot 
kafedrasi dotsenti

Eldorbekov G‘ofurbek Iskandarbek o‘g‘li
Toshkent davlat iqtisodiyot universiteti, Iqtisodiyot (tarmoqlar va sohalar 
bo‘yicha) yo‘nalishi 1-bosqich magistranti

Annotatsiya: O‘zbekiston iqtisodiyoti so‘nggi yetti yilda ijobiy o‘zgarishlarga yuz tutmoqda. Xususan, ijtimoiy iqtisodiyot, 
aholini ijtimoiy muhofaza qilish va ularning turmush darajasini oshirishda bir qator muhim islohotlar amalga oshirildi.  
Bu esa aholi farovonligini birmuncha oshirdi. Ammo hozirgi vaqtda ham ijtimoiy iqtisodiyot bo‘yicha ba’zi muammolar 
mavjud. Ularga ta’sir etuvchi omillar miqdori turli bo‘lib, davlat siyosatining vazifasi barcha omillarni birdek nazoratga 
olish hisoblanadi. Ushbu maqolada O‘zbekiston ijtimoiy iqtisodiyotidagi ba’zi muammolar va ularning kelib chiqishi haqida 
muallif fikrlari keltirilgan. Shuningdek, maqolada muammolarga optimal yechimlar haqida so‘z yuritiladi.

Kalit so‘zlar: O‘zbekiston, ish haqi, aholi, ijtimoiy iqtisodiyot, turmush darajasi, budjet, xulq-atvor.
Abstract: The economy of Uzbekistan has undergone positive changes in the last seven years. In particular, a number 
of important reforms were implemented in the social economy, social protection of the population and raising their stan-
dard of living. This slightly increased the welfare of the population. However, there are still some problems in the social 
economy. The number of factors affecting them is different, and the task of state policy is to control all factors equally. 
This article presents the author’s opinion about some problems in the social economy of Uzbekistan and their origin. The 
article also discusses optimal solutions to problems.

Key words: Uzbekistan, salary, population, social economy, standard of living, budget, behavior.
Аннотация: За последние семь лет в экономике Узбекистана произошли положительные изменения. В частности, 
реализован ряд важных реформ в сфере социальной экономики, социальной защиты населения и повышения 
его уровня жизни. Это несколько повысило благосостояние населения. Однако в социальной экономике по-преж-
нему существуют некоторые проблемы. Число факторов, влияющих на них, различно, и задача государственной 
политики состоит в том, чтобы контролировать все факторы в равной степени. В данной статье представлено 
мнение автора о некоторых проблемах социальной экономики Узбекистана и их происхождении. В статье также 
рассматриваются оптимальные решения проблем.

Ключевые слова: Узбекистан, заработная плата, население, социальная экономика, уровень жизни, бюджет, пове-
дение.

K I R I S H
Aholining yashash sharoitlarini yaxshilash butun dunyodagi rivojlanayotgan davlatlar uchun asosiy 

muammo hisoblanadi. Rivojlangan davlatlar ushbu muammoning asosiy yechimi sifatida pirovardda natijasi 
real ish haqi o‘sishiga olib keluvchi texnologik taraqqiyot yo‘lini tanlaganlar. Lekin, rivojlanayotgan mamlakat-
laridagi fiskal siyosatning birmuncha samarasizligi, yashirin iqtisodiyotning yuqori ulushi, iqtisodiy erkinlik dara-
jasining pastligi sababli real ish haqini oshirish juda qiyin hisoblanadi. Agar davlat real ish haqini oshira olmasa, 
aholi yashash sharoitlari tushib ketadi va aholi ijtimoiy himoyaga muhtoj bo‘ladi. Shu sababli ham davlat ish 
haqi munosabatlarini to‘g‘ri tashkil eta olsa, budjetning ijtimoiy himoyaga sarflanuvchi xarajatlar qismi ham opti-
mallashadi. D.Rikardo va T.Maltuslarning “Yashash uchun vosita minimum” konsepsiyasida ish haqini yashash 
uchun zarur vositalarning fiziologik minimumi bilan bir xil deb hisoblanadi [1]. Lekin bunday qarash to‘g‘ri emas. 
Bu minimum o‘z ichiga ishchi kuchi shakllanadigan iqtisodiy, ijtimoiy va madaniy shart-sharoitlar tug‘dirgan 
ehtiyojlarni ham oladi. Zamonaviy makroiqtisodiyot asoschisi J.M. Keyns fikriga ko‘ra, iqtisodiyotni tahlil etishda 
inson psixologiyasini o‘rganish muhim omil kasb etadi. Keyns “Bandlik, foiz va pulning umumiy nazariyasi” kito-
bida shunday deydi: “Ochiq gapiradigan bo‘lsam, tan olish kerakki biz egalik qiladigan axborotlar temir yo‘llar, 
mis koni, tekstil fabrikasi, patentlangan dori, dengizdagi layner yoki shahardagi uyning 10-yildan keyingi (hatto 

S5 yil) daromadini tahlil etishda juda kam ahamiyat kasb etadi yoki umuman qiymatga ega emas.” Uning fikricha, 

iqtisodiyot “Animal spirits” (insonning xulq-atvori) sababli doimiy o‘zgarishga yuz tutadi [2].

A D A B I Y O T L A R  S H A R H I 
Adabiyotlar sharhi fundamental bilimlarga ega A.Marshallning “Principles of Economics” kitobidan bosh-

landi. Ushbu asarda klassik maktab vakillarining mehnat bo‘yicha fikrlari va unga Marshall tomonidan berilgan 
munosabatlar tahlil etildi.

 Z.T. Gaibnazarova va Sh.A. Isamuxametov hammuallifligidagi klassik “Iqtisodiyot nazariyasi” kitobida esa 
ushbu fikrlar uzluksiz davomiyligi kuzatildi. Mashhur Amerika va Yevropa qit’alari iqtisodchilari fikrlari bilan 
birga, rus va o‘zbek olimlarining ish haqi munosabatlari, mehnatni takror ishlab chiqarish va unga ta’sir etuvchi 
omillar o‘rganildi. Olimlarning quyidagi fikrlari tadqiqotdagi asosiy g‘oyani belgilab berdi: “Ish haqining miqdori 
ishchi kuchini takror ishlab chiqarishga, ishchining o‘zini, oila a’zolarini boqishga yetadigan darajada bo‘lishi 
lozim” [3]. 

Ba’zi amaliyotchi iqtisodchilar tomonidan O‘zbekistonda yashash sharoitlari to‘g‘risida amalga oshirgan 
tadqiqotlari tahlil etildi  [4]. Tadqiqotlarning Jahon Banki ma’lumotlari, shuningdek, O‘zbekistondagi real ijti-
moiy-iqtisodiy sharoitga mos tushishi o‘rganildi [5].

T A D Q I Q O T  M E T O D O L O G I YA S I
Aholi turmush darajasini oshirishdagi muammolar, unga omillar ta’sirini aniqlash, ular orasidagi bog‘liqlikni 

topish uchun analiz va sintez, induksiya va deduksiya usullaridan foydalanildi. Davlatlararo ko‘rsatkichlarni 
tahlil etishda kuzatuv va taqqoslash metodlari ishlatildi. Ma’lumotlarni aniqroq ko‘rsatish uchun grafik usulidan 
foydalanilgan.

T A H L I L  V A  N A T I J A L A R
Birinchi navbatda amalga oshirilgan tahlil natijalariga ko‘ra ijtimoiy himoyaning bosh manbayi bo‘lmish 

budjet tahlil etib chiqildi. Nisbatan ochiq ma’lumotlarga egaligi uchun Toshkent shahrining 2024-yil uchun e’lon 
qilingan budjet parametrlari tadqiqot uchun tanlandi. Unga ko‘ra, ba’zi hayratlanarli raqamlarga duch kelindi. 
2024-yil uchun “Budjetdan tashqari Pensiya jamg‘armasi hududiy boshqarmasi” bo‘yicha 13,95 mlrd. so‘m va 
“Kambag‘allikni qisqartirish va bandlik bosh boshqarmasi” bo‘yicha 3,85 mlrd so‘m ajratilgan. Lekin, “Obodon-
lashtirish bosh boshqarmasi” ga naq 544,6 mlrd so‘m sarflanishi kutilayotgan bo‘lib, bu bo‘limdagi xarajatlar 
aholini ijtimoiy qo‘llashga ketuvchi xarajatlardan ko‘ra 30,5 barobarga ko‘proq hisoblanadi [6]. Tranzaksion xara-
jatlarni pasaytirish maqsadida ijtimoiy himoyaga muhtoj qatlam uchun sarflanuvchi pullar bilvosita obodonlasht-
irish orqali emas, balki bevosita transfert to‘lovlari sifatida sarflanishi iqtisodiy optimal bo‘lar edi. Prezidentimiz 
tomonidan “Daraxtlar sonini qo‘shib yozish, ularni noto‘g‘ri parvarishlash” masalalari bo‘yicha aytilgan tanqid-
lardan to‘g‘ri xulosa chiqarilgan holda yashillashtirish siyosatini olib borilishi ham, kelgusi yillar uchun xara-
jatlarni birmuncha kamaytirib, aholini ijtimoiy muhofaza qilishga sarflanuvchi xarajatlarni oshirishi mumkin [7].

1-rasm: Ijtimoiy himoya darajasining davlat iqtisodiy qarorlariga ta’sir etishining doiraviy aylanish grafigi

Keyingi bosqich sifatida budjetda tejalgan mablag‘ni to‘g‘ri sarflash natijaga olib keladi. O‘zbekistonda 
2024-yil uchun minimal iste’mol xarajatlari miqdori kishi boshiga bir oyga 621 ming so‘m etib belgilangan [8]. Bu 
bir kunga taxminan 20 700 so‘mga to‘g‘ri kelmoqda. Lekin, bu nisbatan past ko‘rsatkich hisoblanadi. Masalan, 
bu ko‘rsatkich 2024-yil holatiga ko‘ra, Rossiyada 15 453 rubl (2 086 155 so‘m) [9], Qozog‘istonda esa, 43 407 
tengeni (1 181 972 so‘m) tashkil etadi [10]. Minimal iste’mol xarajatlari ko‘pgina rasmiy faoliyat yurituvchi tash-
kilotlar uchun oylik belgilashning muhim asoslaridan biri hisoblanadi. Aholida qanchalik kam mablag‘ bo‘lsa, 
bundan ishlab chiqaruvchilar ham, davlat ham iqtisodiy manfaat ko‘rmaydi. Bu nazariyalarni o‘z vaqtida Karl 
Marks va Keyns isbotlab berishgan edi [11].

Bundan tashqari ushbu hodisaning iqtisodiy agent xulq-atvoriga ta’sir ko‘rsatib, uni yashirin iqtisodiyotga 
o‘tishiga sababchi bo‘lishi mumkin. Ya’ni, yetarlicha ijtimoiy yordam ko‘rsatilmagan va rasmiy ishda past ish 
haqi to‘langan fuqaro endi norasmiy faoliyat bilan shug‘ullanib, davlatga soliq to‘lashdan qochishi mumkin. 
Bu esa, o‘z navbatida, mamlakat budjetidagi defitsitni yanada ko‘payishiga sababchi bo‘ladi. Budjet chegara-
langan holda hukumat transfer mablag‘lariga kamroq mablag‘ ajratadi.

Grafikdan ko‘rish mumkinki, xuddi Keynsning multiplikator samarasidek, aholiga past darajada ijtimoiy 
yordam ko‘rsatilishi budjet defitsitini yanada ko‘paytiradi.

X U L O S A  V A  T A K L I F L A R
Ijtimoiy iqtisodiyot O‘zbekiston siyosatida muhim o‘rin olib keladi. Lekin endi ijtimoiy himoyaga nafaqat 

cheklangan omillar orqali, balki kompleks yondashish vaqti keldi. Yuqoridagilardan kelib chiqib quyidagi takliflar 
beriladi:

1.	 Budjetda pirovard samaradorligi 60 foizdan past hisoblanuvchi tarmoqlardagi xarajatlarni “Ijtimoiy 
himoya va munosib ish bilan bandlik” bo‘yicha yo‘nalishga sarflash.

2.	 Minimal iste’mol xarajatlarini hududlardagi markaz narxlari bo‘yicha belgilash. 
3.	 MDH davlatlaridan o‘rnak olgan holda o‘rtacha oylik bilan bir qatorda median oylik ko‘rsatkichidan foy-

dalanish. 
4.	 Median oylik aniqlangunga qadar real ish haqi miqdorini ko‘rsatishdagi qo‘shimcha ko‘rsatgich sifatida 

iste’mol xarajatlariga bog‘langan “Big Mac” indeksidan (yoki boshqa xorijiy analogi) foydalanish. 2023-
yil holatlariga ko‘ra, ushbu ko‘rsatkich Rossiyada 85 ta, Qozog‘istonda 54 ta va O‘zbekistonda taxminan 
20 tani tashkil etmoqda.

Foydalanilgan adabiyotlar va saytlar ro‘yxati:
1.	 Marshall, Alfred. Principles of Economics, 8 (en), London: Macmillan and Co, 1920 – p. 280–286 b.
2.	 George A. Akerlof, Robert J. Shiller. Animal spirits: How human psychology drives the economy, and why it matters for 

global capitalism. USA:Princeton University Press, 2010. – p. 3–6.
3.	 Z.T. Gaibnazarova, Sh.A. Isamuxametov. Iqtisodiyot nazariyasi. (Darslik) – Т.: “Innovatsion rivojlanish nashriyot-matbaa 

uyi”, 2020. 225–227 b.
4.	 https://m.kun.uz/uz/news/2020/11/04/5600-som-daromadi-bor-odam-kambagal-emas-obid-hakimov-nimani-nazarda-

tutgandi.
5.	 https://www.worldbank.org/en/understanding-poverty.
6.	 https://e-qaror.gov.uz/ru/doc/1608623.
7.	 https://www.gazeta.uz/oz/2023/10/16/yashil-makon.
8.	 https://stat.uz/uz/matbuot-markazi/qo-mita-yangiliklar/49764-aholining-umumiy-daromadlari-2023-yil-yanvar-dekabrr
9.	 https://tass.ru/ekonomika/19531445.
10.	 https://uchet.kz/news/stavki-mrp-i-mzp-na-2024-god.
11.	 Itoh, Makoto. “The Formation of Marx’s Theory of Crisis.” Science & Society, vol. 42, no. 2, –1978, pp. –129–155.



597https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 2

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


